
ᑐᓴᕋᑦᓴᖅ 

ᑐᓴᕋᑦᓴᓕᐊᖑᑦᓴᐅᑎᒋᔪᑦᓴᖅ 

 

ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ ᐱᐊᓂᓚᐅᖅᑕᖓᑦ ᐅᑭᐅᖅᑕᖅᑐᒥᑦ 2024ᐊᐅᓛᖅᑎᑦᑎᓂᖓᑦ 

 

ᑎᓯᐱᕆ 10, 2024    ᔭᓗᓇᐃ, ᓄᓇᑦᑎᐊᖅ    ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ 

 

ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᑦ ᐱᐊᓂᑦᑎᐊᖅᑕᖓᑦ 2024-ᒥᑦ ᐅᑭᐅᖅᑕᖅᑐᒥᑦ ᐊᐅᓛᖅᑎᑦᑎᓂᖓᑦ ᐅᑭᐅᑉ ᐃᓚᖓᓂᑦ, ᑐᓂᓯᖃᑦᑕᖅᑐᖅ 

ᐊᑐᑦᑎᐊᖅᑐᓂᒃ ᐱᔨᑦᑎᕋᐅᑎᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ ᓄᓇᓕᖏᓐᓄᑦ. 

 

ᐅᑭᐅᖅ, 7-ᓂᒃ ᓯᑯᓂᒃ ᓯᖁᑉᑎᕆᖃᑦᑕᖅᑐᑦ ᐊᐅᓪᓚᐃᓚᐅᖅᑐᑦ ᐃᑲᔪᖅᑐᓂᒃ ᐅᒥᐊᕐᔪᐊᓂᒃ ᓄᓇᓕᖕᓄᑦ ᐱᖁᑎᓂᒃ ᐊᒡᔭᖅᑐᐃᔪᓂᒃ ᐊᒻᒪᓗ 

ᐱᔨᑦᑎᕋᐃᑉᓗᑎᒃ ᓲᕐᓗ ᓯᑯᒥᒃ ᓯᖁᑉᑎᕆᑉᓗᑎᒃ, ᕿᓂᖅᖢᑎᒃ ᕿᓂᖅᑕᐅᔭᕆᐊᓕᖕᓂᑦ, ᐃᑲᔪᓐᓇᖅᖢᑎᒃ ᐃᖏᕐᕋᔪᓂᒃ, ᐅᐸᓗᐊᑉᓗᑎᒃ ᑕᕆᐅᕐᒥᑦ 

ᐱᑦᑕᐅᖏᑦᑐᖃᓕᖅᑐᓂᒃ ᐊᒻᒪᓗ ᐅᓗᕆᐊᓇᖅᑐᖃᖅᑐᓂᒃ, ᐊᒻᒪᓗ ᐃᑲᔪᖅᖢᑎᒃ ᖃᐅᔨᓇᓱᒃᑐᓕᕆᓂᕐᒧᑦ ᖃᐅᔨᓴᐃᓂᕐᓂᑦ. CCGS 

Amundsen ᐅᒥᐊᕐᔪᐊᖅ ᓯᕗᓪᓕᖅᐹᖑᓚᐅᖅᑐᖅ ᐊᐅᓪᓚᖅᑎᑕᐅᔪᖅ ᐊᐅᔭᖅ ᒪᓐᓃᑦ 14, 2024-ᒥᑦ, ᑯᐸᐃᒃ ᓯᑎ-ᒥᑦ, ᑯᐸᐃᒃᒥᑦ, ᐊᒻᒪᓗ 

CCGS Des Groseilliers ᑭᖑᓪᓕᖅᐹᖑᓚᐅᖅᑐᖅ ᐅᒥᐊᕐᔪᐊᖅ ᐅᑎᓚᐅᖅᑐᓂᑦ ᐅᑭᐅᖅᑕᖅᑐᒥᙶᖅᖢᓂ ᐋᒡᔪᓕᕐᕕᒃ 8, 2024-ᒥᑦ. 

 

ᑲᖏᖅᖠᓂᖅ, ᓄᓇᕗᒻᒥᑦ, ᐅᑭᐅᖅᑕᖅᑐᒥᑦ ᑕᕆᐅᕐᒥᑦ ᐅᐸᓗᐊᓂᕐᒧᑦ ᐃᓂᐅᔪᖅ ᐅᒃᑯᐃᖔᓚᐅᖅᑐᖅ ᒪᓐᓃᑦ 21-ᒥᑦ ᐅᑭᐅᓖᑦ 22-ᒧᑦ, 2024-

ᒥᑦ, ᐊᒻᒪᓗ ᐅᐸᓗᐊᓚᐅᖅᑐᑦ 8-ᓂᒃ ᕿᓂᖅᑕᐅᔭᕆᐊᓕᖕᓄᑦ ᐃᑲᔪᖅᑕᐅᔭᕆᐊᓕᖕᓄᑦ. ᐊᓯᐊᒍᑦ ᐊᑐᖅᑕᐅᔭᕆᐊᓕᒃ ᐱᔨᑦᑎᕋᐅᑎᐅᑉ, 

ᓄᓇᖃᖅᖄᖅᑐᐃᓐᓇᐃᑦ ᐱᓕᕆᔩᑦ ᑎᓴᒪᓂᒃ ᐊᔪᕈᖕᓃᖅᓴᓚᐅᖅᑐᑦ ᐊᒻᒪᓗ ᖃᐅᔨᓴᖅᖢᑎᒃ ᐅᖓᑖᓃᑦᑐᓂᒃ 737 ᓈᑎᑲᓪ (nautical) ᒪᐃᓕᓂᒃ 

ᐃᒪᒃᑯᑦ ᖃᓂᖏᓐᓂᑦ ᑲᖏᖅᖠᓂᐅᑉ, ᐃᒡᓗᓕᒑᕐᔫᑉ, ᐊᒻᒪᓗ ᑎᑭᕋᕐᔪᐊᑉ, ᓄᓇᕗᒻᒥᑦ. 

 

ᐊᑯᓪᓕᕈᕐᕕᖕᒥᑦ, ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᑦ ᑐᙵᓱᒃᑎᑦᑎᓚᐅᖅᑐᑦ ᐊᒥᐊᓕᑲᓂᑦ ᓯᒡᔭᓂᒃ ᒥᐊᓂᖅᓯᔨᒃᑯᓐᓂᑦ (USCG) District 17 Rear 

Admiral ᒦᒐᓐ ᑏᓐ (Megan Dean) ᐅᒥᐊᕐᔪᐊᕐᒦᖦᖢᓂ CCGS Pierre Radisson-ᒥᑦ ᖃᐅᓯᐅᑦᑐᒥᑦ, ᓄᓇᕗᒻᒥᑦ, ᐊᒻᒪᓗ CCGS 

Amundsen ᐃᖃᓗᐃᑦ, ᓄᓇᕗᒻᒥᑦ. ᐊᑯᓪᓕᕈᕐᕕᒃ 24-ᒥᑦ 26-ᒧᑦ, 2024, ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᑦ ᐃᓚᐅᓚᐅᖅᑐᑦ ᐊᒥᐊᓕᑲᒥᑦ 

ᐅᓇᑕᖅᑐᒃᓴᐃᑦ ᐅᒥᐊᕐᔪᐊᖓᓐᓂᑦ, USCG, ᐊᒻᒪᓗ ᕈᐃᔪᓪ ᑏᓂᔅ ᐅᓇᑕᖅᑐᒃᓴᓂᑦ ᐱᓕᕆᐊᖃᖅᑎᓪᓗᒋᑦ ᓇᓄᒃ 2024-ᒥᑦ, ᐅᑭᐅᑕᒫᒃᑯᑦ 

ᐃᒫᓂᑦ ᐆᒃᑐᕋᐃᓂᐅᖃᑦᑕᖅᑐᑦ ᑲᒪᒋᔭᐅᑉᓗᓂ ᑲᓇᑕᒥᑦ ᐅᓇᑕᖅᑐᒃᓴᓄᑦ ᐱᐅᓯᒋᐊᕐᓂᐊᕐᓗᒍ ᖃᐅᔨᓴᐃᓂᖓᑦ ᐊᒻᒪᓗ ᐊᑕᐅᑦᑎᒃᑯᑦ 

ᐅᐸᓗᐊᓂᕐᒧᑦ ᐅᑭᐅᖅᑕᖅᑐᒥᑦ. ᐱᓕᕆᖃᑎᒌᖏᓐᓇᕐᓂᖏᑦ ᐱᒻᒪᕆᐅᔪᒥᒃ ᐱᓕᕆᐊᖃᖅᑐᑦ ᐅᐊᖕᓇᖅᐸᓯᖕᒦᑦᑐᑦ ᐃᒪᓂᒃ 

ᐊᑦᑕᕐᓇᖅᑐᖃᕐᓂᐊᖏᓪᓗᑎᒃ ᐊᒻᒪᓗ ᓴᙱᓕᕆᐊᖅᓯᔪᑦ ᑲᓇᑕᐅᑉ ᐊᑯᓂᐅᔪᒥᑦ ᐊᐅᓚᑦᑎᓂᕆᔭᖓᓂᑦ ᐅᐊᖕᓇᖅᐸᓯᖕᒥᑦ. 

 

ᐱᓕᕆᖃᑎᒋᑉᓗᒋᑦ ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᓐᓄᑦ ᐃᓚᒋᔭᐅᔪᑦ, ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᑦ ᐊᒥᓱᓂᒃ ᐅᑉᓗᓂᒃ 

ᐃᓕᓐᓂᐊᖅᑎᑦᑎᓚᐅᖅᑐᑦ ᓄᓇᖃᖅᖄᖅᑐᓂᒃ ᐱᓕᕆᖃᑎᒋᔭᖏᓐᓂᑦ ᐊᒻᒪᓗ ᓄᓇᓕᖕᒥᑦ ᒐᕙᒪᐅᔪᓂᒃ ᐸᕐᓇᐅᑎᒋᑉᓗᒋᑦ ᐊᔾᔨᒌᙱᑦᑐᓂᑦ 

ᐃᒫᓂᑦ ᑐᐊᕕᓇᖅᑐᓄᑦ, ᓲᕐᓗ ᐅᑭᐅᖅᑕᖅᑐᒥᑦ ᐃᒪᖏᑦ ᒥᐊᓂᕆᔭᐅᓂᐊᕐᓗᑎᒃ ᑕᕆᐅᕐᒥᑦ ᑯᕕᓂᖅᑕᖃᖅᐸᑦ. ᐅᒥᐊᕐᔪᐊᒃᑯᑦ ᑕᑯᔭᖅᑐᓃᑦ 

ᑲᑎᓐᓂᖃᖅᑎᑦᑎᓚᐅᕐᒥᔪᑦ ᓄᓇᓕᖕᒥᑦ ᐊᐅᓚᑦᑎᔨᓂᒃ ᑲᑐᔾᔨᖃᑎᒌᓂᑦ ᐊᒻᒪᓗ ᐱᒻᒪᕆᐅᔪᓂᒃ ᑐᓴᕐᕕᒋᑉᓗᒋᑦ ᓄᓇᓕᖕᒥᐅᑕᐃᑦ. 

ᖃᐅᔨᒪᓂᖃᖃᑎᒌᖕᓂᖏᑦᑎᒍᑦ, ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᑦ ᐃᓕᑦᑎᔪᖕᓇᖅᑐᑦ ᖃᓄᖅ ᐃᑲᔪᑦᑎᐊᕐᓂᖅᓴᐅᔪᖕᓇᕐᓂᖏᓐᓄᑦ 

ᓄᓇᖃᖅᖄᖅᑐᓂᑦ ᓯᒡᔭᓃᑦᑐᓂᑦ ᓄᓇᓕᖕᓂᑦ.  

 

ᐃᒃᑲᓐᓂᖅᓴᐅᓂᖏᓐᓄᑦ ᐃᒪᐃᑦ, ᐳᒃᑕᓛᖅᑐᖃᖅᑐᑦ ᐅᒥᐊᕐᔪᐊᑦ ᑭᒡᓕᖃᓚᐅᖅᑐᑦ ᐊᐅᓛᖅᑎᑦᑎᓂᖃᕐᕕᐅᔪᓄᑦ ᒪᑲᓐᔨ ᑰᖏᑦᑎᒍᑦ ᐊᐅᔭᐅᔪᖅ. 

CCGS Dumit ᑕᐅᑐᒐᖃᓚᐅᖅᑐᖅ ᐃᓅᕕᒃ, ᓄᓇᑦᑎᐊᕐᒥᑦ, ᑯᒡᒪᓪᓕᑦ ᐃᒪᖓᓄᑦ/ᑐᒃᑐᔭᖅᑐᖅ, ᓄᓇᑦᑎᐊᕐᒧᑦ, ᐊᒻᒪᓗ CCGS Eckaloo ᒍᕇᑦ 

ᓯᓖᕝ ᓖᒃ-ᒥᖦᖢᓂ (Great Slave Lake).  

 

ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᑦ ᐅᑭᐅᖅᑕᖅᑐᒥᑦ ᐊᐅᓛᖅᑎᑦᑎᓂᖓᑦ ᐱᒋᐊᒃᑲᓐᓂᕐᓂᐊᖅᑐᑦ ᓄᕐᕋᐃᑦ 2025-ᒥᑦ, ᑭᓯᐊᓂ ᐅᑭᐅᓗᒃᑖᕐᒥᑦ 

ᐅᑭᐅᖅᑕᖅᑐᒦᓐᓂᐊᖅᑐᑦ ᐃᓂᒋᔭᖏᓐᓂᑦ ᔭᓗᓇᐃᕝ, ᓄᓇᑦᑎᐊᕐᒥᑦ, ᐊᒻᒪᓗ ᐊᓯᒃᑲᓐᓂᖏᑦ ᕼᐄ ᕈᐃᕗ, ᓄᓇᑦᑎᐊᕐᒥᑦ, ᐊᒻᒪᓗ ᐃᖃᓗᐃᑦ 

ᓄᓇᕗᒻᒥᑦ.   

ᐊᓯᒃᑲᓐᓂᖏᑦ ᑐᓴᖅᑎᑦᓯᒍᑎᑎᒍᑦ 

 

 

CCGS Vincent Massey ᐃᑎᔪᒥᑦ ᑕᕆᐅᕐᒥᑦ ᐃᒃᓴᕐᕕᖕᒦᓚᐅᖅᑐᖅ ᐃᖃᓗᐃᑦ, ᓄᓇᕗᒻᒥᑦ, 2024-ᒥᑦ ᐅᑭᐅᑕᖅᑐᒥᑦ 

ᐊᐅᓛᖅᑎᑦᑎᓂᖃᖅᑎᓪᓗᒋᑦ. ᐊᔾᔨ: ᐳᕋᐃᔭᓐ ᑕᑐᐃᓂ  

 

 

ᑕᐃᒪᐅᓪᓚᕆᒃᑐᑦ  

 

• ᐋᒡᔪᓕᕐᕕᒃ 1, 2024-ᒥᑦ, ᑲᓇᑕᒥᑦ ᓯᒡᔭᓂᑦ ᒥᐊᓂᖅᓯᔨᒃᑯᑦ ᐅᑭᐅᖅᑕᖅᑐᒥᑦ ᐊᐅᓛᖅᑎᑦᑎᓂᕐᓄᑦ ᓇᓗᓇᐃᔭᐅᑎᓂᖓᑦ:  

o 39 ᓂᐅᕕᐊᒃᓴᓕᕆᓂᕐᒧᑦ ᐃᑲᔪᕐᓂᖅ  

o 49 ᕼᐃᓗ−ᐊᑐᖅᑕᐅᔪᖅ ᓯᑯᒥ ᑐᑭᓯᐊᔾᔪᑎᒃᓴᓄᑦ ᐱᓕᕆᐊᕆᔭᐅᔪᑦ  

 

• ᑕᕆᐅᕐᒥᑦ ᐃᒫᓂᑦ ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐊᒻᒪᓗ ᐃᖏᕐᕋᔭᒃᑐᓄᑦ ᐱᔨᑦᑎᕋᐃᔨᒃᑯᑦ (MCTS) ᐃᖃᓗᖕᓂᑦ ᐅᒃᑯᐊᕐᓂᐊᖅᑐᑦ 

ᐋᒡᔪᓕᕐᕕᒃ 10-ᒥᑦ, ᐊᒻᒪᓗ ᐅᒃᑯᐃᒃᑲᓐᓂᕐᓗᑎᒃ ᓄᕐᕋᐃᑦ 2025-ᒥᑦ. MCTS-ᑯᑦ ᓕᐊ ᐃᔅᑯᒥᓐᔅ, ᑯᐸᐃᒃᒥᑦ ᐊᐅᓚᑦᑎᓂᐊᖅᑐᑦ 

ᑲᓇᑕᒥᑦ ᐅᒥᐊᕐᔪᐊᑦ ᐃᖏᕐᕋᔭᒃᑐᓂᒃ ᐱᔨᑦᑎᕋᐃᔨᒃᑯᑦ ᐃᓂᐅᔪᒧᑦ ᒪᓕᒐᕋᓛᓂᑦ ᑭᓯᐊᓂ ᐃᖃᓗᐃᑦᒥᑦ ᐃᓂᐅᔪᖅ ᐅᒃᑯᐃᒃᑲᓐᓂᖅᐸᑦ 

2025-ᒥᑦ. 

 

• ᐊᑯᓪᓕᕈᕐᕕᒃ 17, 2024-ᒥᑦ, ᖁᕕᐊᓲᑎᖃᕐᓂᖅ ᕚᓐᑰᕙᒥᑦ ᐅᒥᐊᕐᔪᐊᓄᑦ ᐃᓂᐅᔪᒥᑦ ᓰᔅᐹᓐ-ᑯᑦ ᓴᖅᕿᓚᐅᖅᑕᖓᑦ ᑲᓇᑕᐅᑉ 

ᓄᑖᖑᓛᕆᔭᖓᑦ ᐊᒻᒪᓗ ᐊᖏᓛᕆᔭᖓᑦ ᑕᕆᐅᕐᒥᑦ ᖃᐅᔨᓇᓱᒃᑐᓕᕆᔾᔪᑎᖓᑦ ᐅᒥᐊᕐᔪᐊᖅ, CCGS Naalak Nappaaluk-

ᖑᓂᐊᖅᑐᖅ. ᒥᔅᑕ ᓈᓚᒃ ᓇᑉᐹᓗᒃ ᐅᐱᒋᔭᐅᔫᓚᐅᖅᑐᖅ ᐃᓐᓇᕆᔭᐅᑉᓗᓂ ᑲᖏᖅᓱᔪᐊᖅ, ᓄᓇᕕᒃᒥᑦ - ᓄᓇᓕᒃ 800-ᓂᒃ ᐃᓄᓕᒃ 

ᑯᐸᐃᒃ ᐅᐊᖕᓇᖅᐸᓯᐅᓛᖑᔪᖓᓂᑦ ᓄᕗᐊᓃᑦᑐᖅ. ᖃᐅᔨᒪᔭᐅᓚᐅᖅᑐᖅ ᐃᑲᔪᖃᑦᑕᕐᓂᖓᓄᑦ ᐃᓕᓴᐃᓂᕐᒥᒃ ᐊᒻᒪᓗ ᐸᐸᑦᑎᓂᕐᒥᒃ 

ᐃᓄᐃᑦ ᐅᖃᐅᓯᖓᓐᓂᑦ ᐊᒻᒪᓗ ᐱᖅᖁᓯᖓᓐᓂᑦ. ᑕᕆᐅᒃᑯᑦ ᐆᒃᑐᕋᖃᑦᑕᖅᑕᓚᐅᖅᖢᓂ, ᐅᒥᐊᕐᔪᐊᖅ ᑐᓂᔭᐅᓂᐊᖅᑐᖅ ᑲᓇᑕᒥᑦ 

ᓯᒡᔭᓂᑦ ᒥᐊᓂᖅᓯᔨᒃᑯᓐᓄᑦ ᐊᐅᔭᖓᓂᑦ 2025-ᒥᑦ. 

Unclassified - Non-Classifié 

• ᐊᑯᓪᓕᕈᕐᕕᒃ 19, 2024-ᒥᑦ, ᐅᐱᓐᓇᖅᑐᖅ ᑕᐃᔮᓐ ᓕᐴᑎᐅᕐ (), ᒥᓂᔅᑕ ᑲᓇᑕᒥᑦ ᐃᖃᓗᓕᕆᔨᒃᑯᓐᓄᑦ ᐊᒻᒪᓗ ᑲᓇᑕᒥᑦ ᓯᒡᔭᓂᑦ 

ᒥᐊᓂᖅᓯᔨᒃᑯᓐᓄᑦ ᑐᓴᖅᑎᑦᑎᓚᐅᖅᑐᖅ ᐅᑭᐅᖅᑕᖅᑐᒧᑦ ᖃᓄᖅᑑᕈᑎᒥᑦ, ᑎᑎᕋᖅᓯᒪᔪᖅ ᐸᕐᓇᐅᑕᐅᔪᓂᒃ ᐊᐅᓛᖅᑎᑦᑎᓂᕐᒧᑦ ᐊᒻᒪᓗ 

ᐱᐅᓯᒋᐊᖅᓯᒪᔪᓂᒃ ᐱᔨᑦᑎᕋᐃᓂᕐᒥᒃ ᐅᑭᐅᑕᖅᑐᒥᑦ ᐅᑭᐅᑦ ᖁᓖᑦ ᖃᐃᔪᓂᑦ, ᒪᓕᒃᑐᖅ ‘ᐅᑭᐅᖅᑕᖅᑐᒥᑦ ᐅᑭᐅᖅᑕᖅᑐᒧᑦ, ᐊᒻᒪᓗ 

ᐅᑭᐅᖅᑕᖅᑐᒧᑦ ᐱᓕᕆᐊᖑᔪᖅ’-ᒥᑦ.  

 

 

ᐊᑦᑐᐊᓂᖃᖅᑐᑦ ᐱᑐᑦᓯᒪᓂᓖᑦ 

• ᐃᖏᕐᕋᖅᑐᓕᕆᔨᒃᑯᑦ ᑲᓇᑕᒥ ᐊᑦᑕᕐᓇᖅᑕᐃᓕᒪᓂᕐᒧᑦ ᐅᒥᐊᕐᔪᐊᓕᕆᓂᕐᒧᑦ ᓇᓗᓇᐃᒃᑯᑕᖅ  

• ᑲᓇᑕᒥᐅᑦ ᐃᒪᖏᓐᓂ ᓴᐳᓐᓂᐊᖅᑎᒃᑯᑦ ᑲᒪᖃᑕᐅᔪᑦᓴᒫᑦ   

• ᐱᒋᐊᕐᕕᒋᒍᒃ ᐃᖅᑲᓇᐃᔮᕐᓃᕕᑦ ᑲᓇᑕᒥ ᓯᑯᓯᐅᖅᑎᒃᑯᑦ  

 

 

ᑐᑭᓯᐊᔾᔪᑎᔅᓴᒃᑲᓐᓃᑦ: 

ᑭᒃᑯᑐᐃᓐᓇᓄᑦ ᐃᑲᔪᖅᑏᑦ  

ᐃᖃᓗᓕᕆᔨᒃᑯᑦ ᐊᒻᒪᓗ ᑕᕆᐅᖅ ᑲᓇᑕ ᐊᒻᒪᓗ ᑲᓇᑕᒥ ᓯᒡᔭᐸᓯᒥ ᐅᓇᑕᖅᑐᒃᓴᐃᑦ  

ᐅᑭᐅᖅᑕᖅᑐᒥ ᓄᓇᓕᖓ   

204-984-4715 

XCA.Media@dfo-mpo.gc.ca 

 

ᑲᓲᒪᐃᓐᓇᕆᑦ 

 

ᒪᓕᒃᑭᑦ ᑲᓇᑕᒥ ᓯᑯᓯᐅᖅᑎᒃᑯᑦ Twitter-ᑯᑦ, Facebook-ᑯᑦ, Instagram-ᑯᑦ ᐊᒻᒪᓗ Youtube-ᑯᑦ. 

https://tc.canada.ca/sites/default/files/migrated/tp_511e.pdf
https://ccga-gcac.ca/
https://www.ccg-gcc.gc.ca/careers-carrieres/index-eng.html
mailto:XCA.Media@dfo-mpo.gc.ca
https://www.facebook.com/CanadianCoastGuard
https://www.facebook.com/CanadianCoastGuard
https://www.youtube.com/user/CCGrecruitmentGCC
https://www.youtube.com/user/CCGrecruitmentGCC
https://www.instagram.com/coastguardcan/
https://www.youtube.com/user/CCGrecruitmentGCC

